
SESOTHO PUO YA PELE YA TLATSETSO: PAMPIRI YA II 
SESOTHO FIRST ADDITIONAL LANGUAGE: PAPER II 

 
Nako: Dihora tse 2½ Matshwao: 100 
 

 
DITAELO LE TLHAHISOLESEDING HO MOHLAHLOBUWA 
 
1. Pampiri ena e na le maqephe a 7. Etsa bonnete ba hore a felletse. 
 
2. E arotswe dikarolo tse PEDI, e leng: 
 
 KAROLO YA A: DINGOLWA 
 KAROLO YA B: DITEMA TSA KGOKAHANO 
 
3. Latela ditaelo tse qalong ya KAROLO E NNGWE le E NNGWE ka hloko. 
 
4. Karolo ya A e na le dipotso tse NNE. Di arabe kaofela ha tsona. 
 
5. Karolo ya B e na le dipotso tse NNE, Potso ya 5, 6, 7 le 8. O tlameha ho kgetha ho 

araba potso ya 5 kapa 6 mme o boele o kgethe ho araba potso ya 7 kapa 8. 
 
6. Qala karolo e NNGWE le e NNGWE leqepheng le LETJHA. 
 
7. Ngola ka mongolo o makgethe o balehang. 

KAROLO YA A  DINGOLWA 

PATUWE: L.E. Masooa 

POTSO YA 1 

Bala qotso ena e ka tlase o nto araba dipotso tse tla latela. Hopola hore dipotso tsa 
karolo ena di itshetlehile ka dikahare tsa buka kaofela. 
 

Kelello ya hore a ikopanye le Pat ya mo totela haholo, ya mo jesetsa kgwebeleng. A 
ikopanya le Mamsy eo yena ka lehlohonolo a neng a tseba habo Pat eo. Ha kopanelwa 
pakeng e ka thoko ho motse, e le motsheare wa mantsiboya. Pat yena o ne a lebeletse hore 
mohlomong ditaba tsa bona tsa mohla selemo se neng se kgaoha, di ne di tla tswela pele. 

 
1.1 Pat eo ho buuwang ka yena qotsong ee ke mang hantlentle? (1) 

1.2 Ba ile ba tsebana jwang le Bonolo? (1)  

1.3 Hantlentle ke eng e neng e susumetsa Bonolo hore a batle ho bona Pat? (2) 

1.4 Ntle le ho ima ha Bonolo, ke kotsi efe e neng e ka boela ya ba hlahela, yena 
le Pat? (2) 

1.5 Ketsahalo ya mohla beshe e ile ya ama maikutlo a Bonolo jwang? Tshehetsa 
karabo ya hao ka ntlha tse pedi. (3) 

1.6 Sehlohlolo ke eng? Sehlohlolo sa buka ee ya Patuwe se etsa hore mmadi a 
nahane hore pheletso ya Bonolo e tla ba efe? Tshehetsa karabo ya hao ka 
lebaka.  (3) 

1.7 Ke hobaneng ha ho ile ha eba thata ho Bonolo ho tlalehela batswadi ba hae 
ka taba ya ho ima ha hae?  (1) 

1.8 Boteng ba dikgwebo tse tshwanang le tsa bo Rashidi bo kotsi hakakaang 
batjheng mme ho ka etsuwa eng ka tsona? (2) 

 [15] 
 
 
POTSO YA 2 

 

Hlalosa kamoo tikoloho e susumetsang boitshwaro bo bobe kateng ho batjha paleng 
ena. Ngola ka mantswe a dipakeng tsa 120 le 150. 
 

Matshwao: 

Dikahare    (10) 
Sebopeho le puo   (5) 

  [15] 

POTSO YA 3 
 
Bala qotso e latelang o nto araba potso e tla latela. 
 

"Hantlentle sepheo sa hao e ne e le sefe hore o kene ditabeng tseo o ileng wa kena ho 
tsona, Bonolo? Oho hle, o se ke wa mpa wa tsamaya o re ke rona ba o etsisitseng dintho 
tseo tsa mohla letsatsi leo!" 

 

Polelo e reng NNETE E A BABA e baka kgohlano dipakeng tsa Bonolo le metswalle 
ya hae. Ntshetsa pele puisano ena e dipakeng tsa Dimpho le Bonolo o bontshe kamoo 
kgohlano e holang kateng ha Bonolo a leka ho tswa metswalleng ena hore a shebane 
le bothata ba hae. Bolelele ba puisano e be ba mantswe a dipakeng tsa 80–100. 
 

Matshwao: 
Dikahare   (6) 
Sebopeho le puo  (4) 

[10] 

 
 
POTSO YA 4 
 

Hangata banana ba iphumana e le diphofu tsa bashanyana ba inkelang monyetla 

ha ba ile ba nwa jwala. O itshetlehile ka polelo ee, na o ka re se hlahetseng Bonolo 
ke peto kapa tumellano? Hlakisa ntlhakemo ya hao o tshehetsa ka mabaka a 
utlwahalang. Bolelele ba mantswe e be a 180–200. 
 
Matshwao: 
Dikahare   (13)  
Sebopeho le puo   (7) 

 [20] 
 

60 matshwao 

KAROLO YA B DITEMA TSA DIKGOKAHANO 
 

DITEMA TSA DIKGOKAHANO TSE TELELE 
 

KGETHA HO ARABA POTSO YA 5 KAPA YA 6. 
 
Kgetha mme o ngole tema E LE NNGWE ya bolelele ba mantswe a 200–250. 
Hopola ho etsa moralo, mme o boele o lekole tema ya hao botjha ho hlaola diphoso.  
 
POTSO YA 5 

Jwalo ka moemedi wa sehlopha sa tshireletso sa CPF motseng wa heno, ngola 
lengolo la thoholetso o le ngolle ramotse ho mo tlotla ka diphetoho tseo a di 
entseng ho lwantshana le botlokotsebe bo etsahalang dikolong. 
 
 

 
[Mohlodi: data:image/png] 

 
 
Matshwao:  
Sebopeho, dikahare le moralo    (18) 
Puo, setaele le ho hlaola diphoso  (12)  

[30] 

KAPA 

POTSO YA 6 
 
Ngola Puo eo o tla fana ka yona sekolong sa heno o hlahise maikutlo a hao ka 
boitshwaro bo bobe ba baithuti dikolong matsatsing a kajeno mmoho le ditharollo 
tse ka fihlelwang. 
 

 
[Mohlodi:<https://www.allenschools.org>] 

 
 
Matshwao:  
Sebopeho, dikahare le moralo  (18)  
Puo, setaele le ho hlaola diphoso  (12)  

[30] 

DITEMA TSA DIKGOKAHANO TSE KGUTSHWANYANE  
 
KGETHA HO ARABA POTSO YA 7 KAPA YA 8. 
 
Kgetha mme o ngole tema E LE NNGWE ya bolelele ba mantswe a 60–80. Hopola 
ho etsa moralo, mme o boele o lekole tema ya hao botjha ho hlaola diphoso. 
 
POTSO YA 7 
 
Jwalo ka mongodi wa mokgatlo wa baithuti sekolong sa heno, ngola molaetsa wa 
WhatsApp o hlalosetse mookamedi wa tsa bodulo sekolong hore ke hobaneng 
bana ba sa tlo ya sekolong ka Mantaha. Bua ka mathata a ba sitisang ao ba phelang 
kahara ona moo bodulong ba baithuti. 
 

 
[Mohlodi: data:image/jpeg] 

 
 
Matshwao:  
Sebopeho, dikahare le moralo   (6)  
Puo, setaele le ho hlaola diphoso   (4) 
 [10] 
 

KAPA 

POTSO YA 8 
 
Wena le baithutimmoho le sa tswa qala kgwebo e bapatsang diselefounu tse 
ikgethileng ka dintho tse ngata mme tse fapaneng le diselefounu tse teng. Bapatsa 
lethathamo la diselefounu tseo tsa lona tse nang le diApp tse ikgethileng. Rala 
papatso eo e tla phatlalatswa dikoranteng.  

[Mohlodi: <https://encrypted-tbn0.gstatic.com>] 

 
Matshwao:  
Sebopeho, dikahare le moralo   (6)  
Puo, setaele le ho hlaola diphoso   (4) 

  [10] 
 

40 matshwao 

 
    Matshwao kaofela: 100 
 


